
Saǥstõõllmõõžž Teänjooǥǥ kueʹllšeellem-meärrõõzzin juätkkje – eʹtǩǩõs luõss-

šeellmõõžž ǩiõlddjest ciâlklmid  

Lääʹdd da Taarr saǥstâʹlle Teänjooǥǥ puõʹtti kueʹllšeeʹllempââʹj kueʹllšeeʹllem-meärrõõzzin 

liâ kõkknam. Kueʹllšeeʹllem-meärrõõzzid lij jõuddum taʹrǩstõõllâd oʹđđest ciâlkâlm-

maacctõõzzi vuâđald kuhttu jânnmest. Õuddnemvaajtõsmäinnan lij kaggõõttmen tõt, što 

luõss-šeellmõš eʹtǩǩeet ǩeʹlddemnalla.  

Vuõssmõs saǥstõõllâmpuäđõs, koʹst kueʹllšeeʹllem-meärrõõzzid oʹcceš muttâz riikksuåvtõõzz 

asetõõzzin, leʹjje ceäʹlǩǩemnalla 28.3.2022 räjja. Luõssnaaʹli samai rââʹšš vueʹjj diõtt luõss-

šeellmõʹšše eʹtǩǩeeš kõrr rääʹjtõõzzid. Luõss-šeellmõõžž leʹčči kuuitâǥ haaʹlääm seännad vuäʹnkõs 

ääiǥas, što vueiʹtet tuõʹllʼjet Teänjooǥǥ luõss-šeeʹllemkulttuur vääžnʼjummuž šeeʹllemneävvaivuiʹm. 

Jeeʹres kueʹllnaaʹli šeeʹllemvueiʹtlvažvuõđin leʹjje seämma-ääiʹj huõllâm, nääiʹt Teänjooǥǥâst vuäitči 

šeeʹlled puõʹtti ǩieʹzz jeeʹres kuõʹlid ǥu luõzz siõmmna ǩieʹppääb meärrõõzzin ǥu mõõnni eeʹjj.  

Taarâst âlddsin puk ciâlkâlmuuʹdi vuâsttlâʹstte eʹtǩǩõõzz luõss-šeellmõõžž sååʹvšummšest mueʹdd 

neäʹttel ääiǥas. Lääʹddjânnmest vaiggâdvuõttân kaggõõđi tõt, što eʹtǩǩuum luõzz 

kueʹllšeeʹllemrääʹjtõõzz leʹjje tõn veeʹrd vaiddâz, što tõk õõlǥči teâuddjâʹtted lääʹjj täässʼsiʹžžen ij-ǥa 

lääiʹvab rääʹjtõõzzin vueʹǩǩen åårram riikksuåvtõõzz asetõõzz pääiʹǩ.  

Lääʹdd ja Taarr veʹrǧǧneeʹǩǩ jouddu tuõttâd vuäǯǯmi ciâlklmi vuâđald, što õudldõõzz čårstõõǥǥid 

kuõskki påʹrddǩeʹrjj vuâllaǩeeʹrjtummša ij leämmaž pâʹzzlâšttam-mannu loʹppe mõõneeʹst, pâi 

jânnmin âlgg suåppâd räʹtǩǩummši vääras lââʹssäiʹǧǧ. Ääiʹjab čuäjtõõzzâst åårrai ehdtõõzzâst 

vännsab kueʹllšeellmõõžžâst ij leäkku leämmaž vuäittmõš vuäǯǯad õõutmiõllsažvuõđ, di nuʹt 

luõssnaaʹli rââʹšš vueʹjj lokku vääʹldeeʹl räʹtǩǩummuž ooccât luõss-šeeʹllemǩiõld pääiʹǩ. 

Biolooglânji kueʹllšeeʹllemǩiõld lij vuâđđtõllum, ǥu tuʹtǩǩeemteâđ mieʹldd Jiõŋŋmiârâst maʹcce till 

Teänjooǥǥ čäccõõzz uuʹccben luõzz ǥu eeʹjj mââiårra.  

Saǥstõõllmõõžžid õhttneeʹl halltõõzz eʹtǩǩõs lääʹǩǩen luõss-šeellmõõžž ǩeâlddmõõžžâst 

Teänjooǥǥâst eeʹjjest 2022 vuõltteet ciâlkâlmkõrvvja. Ǥu kueʹllšeeʹllempââʹjj lij juʹn ââlda, lij 

äiʹǧǧtaull čoʹrstemnallšem jåʹttel. Ciâlklmid raaukât piâtnâc 7.4.2022 čiâss 14.00 räjja. 

Ciâlkâlmraukkmõš käunnai tääiʹben. 

Jeeʹres kuõʹli ǥu luõzz šeellmõõžž kuõskki kueʹllšeeʹllem-meärrõõzzi beäʹlnn plaan mieʹldd lij 

äiggmõš ouddned juʹn suåppum muttsi meâldlânji.  

